
Angirasakritam Shiva Stotram

ಆಂಗೀರಸಕೃತಂ ಶಿವಸ್ತೋತ್ರಂ

ಆಂಗಿರಸ ಉವಾಚ .

ಜಯ ಶಂಕರ ಶಾಂತ ಶಶಾಂಕರುಚೇ ರುಚಿರಾರ್ಥದ ಸರ್ವದ ಸರ್ವಶುಚೇ .

ಶುಚಿದತ್ತ ಗೃಹೀತ ಮಹೋಪಹೃತೇ ಹೃತಭಕ್ತಜನೋದ್ಧತತಾಪತತೇ .. 1..

ತತಸರ್ವಹೃದಂಬರ ವರದನತೇ ನತವೃಜಿನಮಹಾವನ ದಾಹಕೃತೇ .

ಕೃತವಿವಿಧಚರಿತ್ರತನೋ ಸುತನೋ ತನುವಿಶಿಖವಿಶೋಷಣಧೈರ್ಯನಿಧೇ .. 2..

ನಿಧನಾದಿವಿವರ್ಜಿತಕೃತನತಿಕೃತ್ಕೃತಿವಿಹಿತಮನೋರಥಪನ್ನಗಭೃತ್ .

ನಗಭರ್ತೃಸುತಾರ್ಪಿತವಾಮವಪುಃ ಸ್ವವಪುಃಪರಿಪೂರಿತಸರ್ವಜಗತ್ .. 3..

ತ್ರಿಜಗನ್ಮಯರೂಪ ವಿರೂಪ ಸುದೃಗ್ದೃಗುದಂಚನಕುಂಚನ ಕೃತಹುತಭುಕ್ .

ಭವಭೂತಪತೇ ಪ್ರಮಥೈಕಪತೇ ಪತಿತೇಷ್ವಪಿ ದತ್ತಕರಪ್ರಸೃತೇ .. 4..

ಪ್ರಸೂತಾಖಿಲಭೂತಲಸಂವರಣಪ್ರಣವಧ್ವನಿಸೌಧಸುಧಾಂಶುಧರ .

ವರರಾಜಕುಮಾರಿಕಯಾ ಪರಯಾ ಪರಿತಃ ಪರಿತುಷ್ಟ ನತೋಽಸ್ಮಿ ಶಿವ .. 5..

ಶಿವದೇವ ಗಿರೀಶ ಮಹೇಶ ವಿಭೋ ವಿಭವಪ್ರದ ಗಿರಿಶ ಶಿವೇಶಮೃಡ .

ಮೃಡಯೋಡುಪತಿಧ್ರ ಜಗತ್ತ್ರಿತಯಂ ಕೃತಯಂತ್ರಣಭಕ್ತಿವಿಘಾತಕೃತಾಂ .. 6..

ನ ಕೃತಾಂತ ತ ಏಷ ಬಿಭೇಮಿ ಹರ ಪ್ರಹರಾಶು ಮಹಾಘಮಮೋಘಮತೇ .

ನ ಮತಾಂತರಮನ್ಯದವೈನಿ ಶಿವಂ ಶಿವಪಾದನತೇಃ ಪ್ರಣತೋಽಸ್ಮಿ ತತಃ .. 7..
ವಿತತೇಽತ್ರ ಜಗತ್ಯಖಿಲೇಽಘಹರಂ ಹರ ತೋಷಣಮೇವ ಪರಂ ಗುಣವನ್ .

ಗುಣಹೀನಮಹೀನಮಹಾವಲಯಂ ಪ್ರಲಯಾಂತಕಮೀಶ ನತೋಽಸ್ಮಿ ತತಃ .. 8..
ಇತಿ ಶ್ರೀಸ್ಕಾದಪುರಾಣೇ ಕಾಶೀಖಂಡೇ ಪೂರ್ವಾರ್ದ್ಧೇ ಸಪ್ತದಶಾಧ್ಯಾಯಾಂತರ್ಗತಂ
ಆಂಗೀರಸಕೃತಂ ಶಿವಸ್ತೋತ್ರಂ ಸಮಾಪ್ತಂ .

ಸ್ಕಂದಪುರಾಣ . ಕಾಶೀಖಂಡ .ಪೂರ್ವಖಂಡ 1 .ಅಧ್ಯಾಯ 17/34-41..

